ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ԵՎ 2026 ԹՎԱԿԱՆԻ ԱՊՐԻԼԻ 9-Ի N 459-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ


1. Որոշման ընդունման անհրաժեշտությունը․ 

Որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2026 թվականի ապրիլի 9-ի N 459-Ն որոշմամբ հաստատված՝ Մերձավոր Արևելքում ռազմական գործողություններով և անվտանգային իրավիճակով պայմանավորված Հայաստանի Հանրապետություն վերադարձի ավիատոմսերի համար փոխհատուցում տրամադրելու գործընթացի ֆինանսական ապահովման և վճարումների իրականացման մեխանիզմի հստակեցման անհրաժեշտությամբ։
Հայաստանի Հանրապետության կառավարության 2026 թվականի ապրիլի 9-ի N 459-Ն որոշմամբ սահմանվել է Հայաստանի Հանրապետություն վերադարձի ավիատոմսերի համար փոխհատուցում տրամադրելու կարգը։ Նշված որոշմամբ Հայաստանի Հանրապետության արտաքին գործերի նախարարությանը վերապահվել է փոխհատուցման հայտերի ուսումնասիրության գործընթացի կազմակերպումը: Անհրաժեշտ է ֆինանսական ապահովման և վճարումների իրականացման առնչությամբ հստակեցնել համապատասխան մարմինների գործառույթները։
Նախագծով առաջարկվում է նախատեսել, որ Հայաստանի Հանրապետության ֆինանսների փոխհատուցման համար անհրաժեշտ ֆինանսական միջոցները տրամադրում է Հայաստանի Հանրապետության արտաքին գործերի նախարարությանը, իսկ Հայաստանի Հանրապետության արտաքին գործերի նախարարությունն իրականացնում է քաղաքացիներին փոխհատուցման գումարների վճարումը։



2. Ընթացիկ իրավիճակը և խնդիրները.

 Հայաստանի Հանրապետության արտաքին գործերի նախարարությունը նախաձեռնել է Մերձավոր Արևելքում ռազմական գործողություններով և անվտանգային իրավիճակով պայմանավորված Հայաստանի Հանրապետության քաղաքացիների՝ Հայաստանի Հանրապետություն վերադարձի համար ձեռք բերված ավիատոմսերի փոխհատուցման հայտերի ընդունումը և ուսումնասիրությունը։
[bookmark: _GoBack]Այս պահի դրությամբ ստացվել է մոտ 500 հայտ, որոնց մեջ ներառված են ինչպես անհատական, այնպես էլ ընտանիքով՝ 2-5 անձ, ճամփորդած անձանց տվյալներ։ Նախնական հաշվարկով, եթե յուրաքանչյուր հայտը պայմանականորեն դիտարկվի միջինում 3 անձ՝ առավելագույն փոխհատուցման չափով, ապա պահանջվող բյուջեն կարող է կազմել շուրջ 450,000.0 հազ. ՀՀ դրամ՝ ներառյալ հնարավոր նոր հայտերի համար անհրաժեշտ լրացուցիչ միջոցները։ Հայտերի մի մասն արդեն իսկ հաստատվել են, և քաղաքացիները սպասում են իրենց փոխհատուցումներին։
Գործող կարգավորման պայմաններում անհրաժեշտություն է առաջացել հստակեցնել փոխհատուցումների վճարման ֆինանսական շղթան՝ սահմանելով, որ Հայաստանի Հանրապետության ֆինանսների նախարարությունը համապատասխան ֆինանսական միջոցները տրամադրում է Հայաստանի Հանրապետության արտաքին գործերի նախարարությանը, իսկ վերջինս իրականացնում է հաստատված հայտերի հիման վրա քաղաքացիներին վճարումները։

3. Առաջարկվող կարգավորման բնույթը, նպատակը և ակնկալվող արդյունքը․ 

Նախագծով առաջարկվում է փոփոխություններ կատարել Հայաստանի Հանրապետության կառավարության 2026 թվականի ապրիլի 9-ի N 459-Ն որոշման մեջ՝ որոշման 4-րդ կետը և որոշմամբ հաստատված հավելվածի 8-րդ կետը շարադրելով նոր խմբագրությամբ։
Առաջարկվող կարգավորման արդյունքում Հայաստանի Հանրապետության ֆինանսների նախարարությունը փոխհատուցման համար անհրաժեշտ ֆինանսական միջոցները կտրամադրի Հայաստանի Հանրապետության արտաքին գործերի նախարարությանը, իսկ Հայաստանի Հանրապետության արտաքին գործերի նախարարությունը ֆինանսական միջոցները ստանալուց հետո փոխհատուցման ենթակա գումարը կփոխանցի Հայաստանի Հանրապետության քաղաքացու՝ հայտում նշված բանկային հաշվեհամարին։
Նախագծի նպատակն է ապահովել փոխհատուցման գործընթացի ֆինանսական հատկացումը, պետական մարմինների գործառույթների հստակ բաշխումը, վճարումների օպերատիվ իրականացումը և քաղաքացիների նկատմամբ պետության ստանձնած պարտավորության պատշաճ կատարումը։
Նախագծի ընդունումը հնարավորություն կտա ապահովել փոխհատուցումների վճարումը և ապահովել փոխհատուցման գործընթացի արդյունավետ վարչարարությունը։

4. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է Հայաստանի Հանրապետության արտաքին գործերի նախարարության կողմից։

5. Ներկայացվող հարցի կապակցությամբ լրացուցիչ ֆինանսական միջոցների անհրաժեշտությունը և Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները.

Նախագծի ընդունմամբ Հայաստանի Հանրապետության պետական բյուջեի եկամուտներում փոփոխություններ չեն նախատեսվում, իսկ  ծախսերը կավելանան 450,000.0 հազար դրամով:

6. Կապը ռազմավարական փաստաթղթերի հետ․ 

Նախագծի ընդունումը բխում է ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի «Արտաքին գործերի նախարարություն» բաժնի 16-րդ կետով նախատեսված՝ օտարերկրյա պետություններում Հայաստանի Հանրապետության քաղաքացիների և իրավաբանական անձանց իրավունքների ու շահերի պաշտպանության միջոցառումից։

